
CONSULTA PUBLICA PREVIA

PROXECTO DE ORDENANZA MUNICIPAL REGULADORA DO ARRENDAMENTO DE VEHICULOS CON
PERSOA CONDUTORA (VTC) NO TERMO MUNICIPAL DA CORUNA

Consonte co disposto no artigo 133 da Lei 39/2015, do 1 de outubro, do procedemento administrativo
comun das administracions publicas, e co obxecto de incrementar a participacién da cidadania no
procedemento de elaboracién das normas, con cardcter previo 4 elaboracion do proxecto de
Ordenanza municipal reguladora do servizo de transporte urbano de persoas en vehiculos de turismo
con persoa condutora (VTC) no termo municipal da Corufia, realizarase unha consulta publica a través
do portal web municipal do concello e web municipal de Mobilidade, na que se recollera a opinién dos
suxeitos e das organizacidns mdis representativas potencialmente afectados pola futura norma acerca
de:

a) Os problemas que se pretenden solucionar coa iniciativa.

b) A necesidade e oportunidade da sua aprobacion.

c) Os obxectivos da norma.

d) As posibles solucidns alternativas regulatorias e non regulatorias.

En cumprimento do anterior e de acordo co disposto na resolucién de data 15 de xaneiro de 2026 da
Concelleira de Infraestruturas e Mobilidade, por delegacién da Xunta de Goberno Local, e seguindo as
instruciéns dos procesos participativos municipais, formulase a consulta publica que se contén a
continuacién.

A cidadania, organizacidns e asociacions que asi o consideren, poderan facer chegar as
sUas opinidns e suxestions sobre os aspectos incluidos na consulta, ata o vindeiro dia 27
de febreiro de 2026 mediante o formulario que se inclie nesta paxina.

Non serd necesario que os remitentes estean identificados. Con caracter xeral, as achegas
consideraranse confidenciais e de libre difusidn. As partes que se consideren confidenciais deberan ser
especificamente sinaladas e delimitadas nos comentarios, motivando as razéns para a dita
cualificacion.

Moitas grazas pola sla colaboracidn na procura dunha mobilidade sostible, saudable e inclusiva.

Concellaria de Infraestruturas e Mobilidade
Servizo de Mobilidade Urbana

PROXECTO DE ORDENANZA MUNICIPAL REGULADORA DO ARRENDAMENTO DE VEHICULOS CON
PERSOA CONDUTORA (VTC) NO TERMO MUNICIPAL DA CORUNA

ANTECEDENTES ADMINISTRATIVOS E XUSTIFICACION

Evolucion do Marco Normativo e Autonomia Municipal: A regulaciéon do transporte de
viaxeiros en vehiculos de turismo sufriu unha profunda transformacién nos ultimos anos.
A aprobacion do Real Decreto-lei 13/2018, do 28 de setembro, supuxo un intento de
solucionar os problemas de mobilidade, conxestién de trafico e medioambientais
ocasionados polo elevado incremento da oferta de transporte urbano en vehiculos de
turismo e de aproximar as regulacions sobre arrendamento de vehiculos con persoa
condutora e taxi. Esta norma circunscribia o problema ao ambito urbano, sen exceder do
territorio da comunidade auténoma correspondente. En Galicia, a promulgaciéon da Lei
10/2023, do 27 de decembro, de medidas fiscais e administrativas de Galicia, que
modificaba a Lei 4/2013, do 30 de maio, de transporte de viaxeiros en vehiculos de turismo
de Galicia, daba unha resposta @ norma estatal claramente diverxente en relaciéon con
outras regulacidons autondmicas. Son en Galicia os Concellos 0os competentes para outorgar
autorizaciéns habilitantes para a prestacidon de servizos urbanos de arrendamento de
vehiculos con condutor a quen dispofia previamente da correspondente autorizacion
interurbana domiciliada en Galicia. Impén ademais a dita norma o deber de que as
autorizaciéns que se outorguen estean limitadas por diversos criterios (motivos de tipo
medioambiental ou vinculadas coa seguridade viaria, proporcionais para a garantia da
sustentabilidade, a calidade e a seguridade dos servizos de interese publico involucrados
e a consecucion ou mantemento dos indices medioambientais que se establezan). A este
respecto, o Concello da Corufa solicitou informacion a Direccion Xeral de Mobilidade:
cantas autorizacions foron concedidas e en que criterios se baseou esta concesién, € a
resposta foi que se concederon 758 autorizacidns interurbanas VTC domiciliadas en Galicia
e os criterios son os establecidos na normativa vixente, polo que non hai constancia de
establecemento de limitaciéns nas autorizaciéns.

O artigo 73.2 da Ordenanza municipal de mobilidade sostible do Concello da Coruiia establece que o
outorgamento de autorizacions habilitantes para a prestacion de servizos urbanos, asi como o
establecemento das limitacions para o outorgamento das mesmas, requirird dunha ordenanza
especifica de VTC. A falta dunha regulacidn autondmica na materia para atender as peticiéns dos
concellos, os problemas de convivencia entre os distintos modos de transporte e a realidade dun
servizo que se esta a facer sen regulacion obrigan a iniciar a tramitacién dunha normativa exclusiva
para o Concello da Corufia mais que pode marcar o camifio para outras cidades de Galicia co mesmo
problema.

Ao mesmo tempo, deberan realizarse os estudos correspondentes para determinar, en primeiro lugar,
se é positivo e necesario o outorgamento de autorizaciéns urbanas de VTC e, en segundo lugar,
determinar as limitaciéns medioambientais ou vinculadas coa seguridade viaria.

Compre iniciar un procedemento conducente a definir se é preciso a elaboracion dunha norma
especifica que asegure que todos os servizos de transporte publico de persoas en vehiculos de turismo
que se realicen sexan os necesarios e realmente autorizados.

NECESIDADE E OPORTUNIDADE DA SUA APROBACION

A necesidade e oportunidade vefien derivadas da renuncia autondmica a unha
regulacién harmonizada das autorizacidéns urbanas de aluguer de vehiculos con
persoa condutora. A iniciativa normativa proponse de forma paralela ao

desenvolvemento dun proceso de elaboracion de determinados estudos técnicos e
xuridicos, en relacién coas limitacions establecidas no artigo 46 da Lei 4/2013,
orientados a analizar as circunstancias e condicionantes que, de ser o caso, poidan
xustificar a adopcion de limitaciéns a actividade dos VTC ou a non necesidade de
outorgamento de autorizacidons. A ordenanza municipal concibese asi como o
instrumento normativo que, dentro do marco competencial municipal, con respecto
pleno & normativa estatal e autondmica reflectird e concretard o resultado deste
proceso de analise previa, perfilado tamén co resultado da consulta publica previa.

OS OBXECTIVOS DA NORMA

O principal obxectivo da norma é pofier 4 disposicién da cidadania servizos de transporte en
vehiculos de turismo que sexan de calidade, suficientes, accesibles e universais, seguros e
respectuosos co medio ambiente. Para acadar estes fins, resulta necesaria unha nova
regulacién que ordene a convivencia entre o servizo de taxi e o de arrendamento de vehiculos
con persoa condutora (VTC), de acordo coas limitacidns previstas na normativa autonémica en
materia de transportes, co obxecto de evitar o desprazamento ou a degradacién do taxi, que
ostenta legalmente a consideracion de servizo de interese publico.

Para que iso se produza, o resultado dese proceso técnico-xuridico paralelo de definicidn da
realidade do transporte na cidade, perfilado tamén, tal e como se indica no apartado anterior,
coas achegas resultantes do tramite de consulta previa que se inicia, debe quedar plasmado
normativamente.

OS PROBLEMAS QUE SE PRETENDEN SOLUCIONAR COA INICIATIVA

O problema que se pretende solucionar é a relacion entre o taxi e o servizo de
aluguer de vehiculos con persoa condutora (VTC), partindo das limitaciéns que
establece a normativa autondmica sobre transportes para definir un marco de
convivencia que impida o desprazamento ou degradacion do servizo de taxi, que
ostenta legalmente a consideracién de servizo de interese publico.

AS POSIBLES SOLUCIONS ALTERNATIVAS REGULATORIAS E NON REGULATORIAS

Non hai solucidn alternativa regulatoria xa que a normativa de transportes autondmica esixe
que a regulacidn do outorgamento das autorizacions urbanas se efectue a través de ordenanza
cando indica que, no suposto de prever o seu outorgamento nas correspondentes ordenanzas
municipais, os concellos serdn competentes para o outorgamento de autorizacions habilitantes
para a prestacion de servizos urbanos de arrendamento de vehiculos con condutor. Unha
posible solucidn alternativa, de caracter non regulatorio, é a xa explorada no marco da
cooperacion coa Federacién Galega de Municipios e Provincias (FEGAMP), co obxecto de instar
a Administraciéon autondmica a adaptar a normativa vixente para incorporar un marco
regulador comun das autorizacidéns urbanas e impulsar a homoxeneizacidén da prestacién do
servizo en todas as cidades galegas. Ainda que o Concello da Corufia insista nesta solucion,
non se pode desbotar a alternativa da regulacidn mediante ordenanza de cara a cumprir o
obxectivo principal que é regular a convivencia no transporte publico de persoas en vehiculos
de turismo na cidade.

